
 

 

9. juni 2021 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 

saqqummiuppara. 

Naalakkersuisunut apeqqut: 

1. Utoqqalinersiallit aappai apeqqutaatinnangit utoqqalinersianik nalinginnaasunik 

utoqqalinersiaqalerpata aningaasat ukiumut qassit atorneqassappat? 

2. Siusinaartumik sulisinnaajunnaarnersiutillit aappai apeqqutaatinnangit siusinaartumik 

utoqqalinersiuteqalerpata nalinginnaasunik aningaasat ukiumut qassit atorneqassappat? 

3. Naalakkersuisut pilersaarpat utoqqalinersiat aappai apeqqutaatinnagit tamakkiisumik 

utoqqalinersiaqalersitsinissamut?  

4. Naalakkersuisut pilersaarpat siusinaartumik sulisinnaajunnaarnersiutllit aappai apeqqu-

taatinangit tamakkiisumik siusinaartumik sulisinnaajunnaarnersiutit atuutilersinniapaat? 

5. Allanngortitsisoqarniarpat qaqugu atuutilissappat? 

(Kristian Jeremiassen, Inuit Ataqatigiit) 

 

Apeqquteqarninni paaserusuppara utoqqalinersiallit aappai apeqqutaatinnangit aaqqiissuteqarutta 

ukiumut aningaasat qassit atorneqartassanersut.  

Aamma paaserusuppara siusinaartumik sulisinnaajunnaarnersiutillit aappai apeqqutaatinnangit 

aaqqiissuteqarutta ukiumut aningaasat qassit atorneqartassanersut. 

Qulaani taasakka aningaasartuutitut isinginngilakka pisussaaffittulli aningaasalersorneqartaria-qartutut 

isingivakka, massakkut aaqqissuussineq inuppalaanngippallaaqaaq aappaasup aningaasarsiai aallaavigalugit 

utoqqalinersiuteqartitsisarneq imaluunniit siusinaartumik sulisin-naajunnaarnersiuteqartsisarneq, tamanna 

qaangertariaqarparput minnerpaamillu aappaasa isertitai aallaaviginagit tingusartaqartariaqalerput. 

Apeqqutingivara ilanngullungu Naalakkersuisut pilersaarnersut utoqqalinersiat aammalu siusinaartumik 

sulisinnaajunnaarnersiutisiat pillugit allanngortitsiniarnersut, allanngortitsiniarpatalu qaqugu tamanna 

atuutilissanersoq paaserusupparattaaq. 

 

Ullut suliffiusut qulit qaangiutsinnangit akineqarnissara kissaatingivara. 


